
E freches Trutschel 

 

E Rentner tut im Park mol sitze 

Well er net gere tut mer schwitze, 

So sucht er sich e Bank im Schatte aus 

Un zieht ach gleich sei Zeitung raus. 

 

Wie er so sizt e längri Zeit, 

So kummt was ihne arich gfreit, 

E junges Trutschel de Wech grad ruf 

Un sitzt sich uf sei Bank ach druf. 

 

Es tut sich gleih kumot ach mache 

Un tut ihne öfter an scheen lache. 

Es prowiert glei aus dem Mann sei Schneid, 

Un wurschdelt oft an seim Minikleid. 

 

Es tut ne glei recht frech ach foppe, 

Das ihm sei Herz tut gschwinder kloppe. 

Sei Kopf tut`s fescht an ihne dricke 

Un nägster an sei Brieftasch ricke. 

 

Es saat ach glei: „ich han Hunger un Dorscht, 

Wu mir hien gehen, des is mir ganz worscht. 

Vun do mecht ich ach jetz glei verschwinne, 

Bevor mich noch die ´Bloue`finne.“ 

 

Wie es no satt war, sad es ihm Bescheid: 

„Uf dich hann ich awer gar ke Schneit. 

Leb wohl du alter dummer Bock 

Un schau noch vun hine uf mei Minirock!“ 

 
                     Hans Stemper, 06.08.1975 


